
1.0 PENBENALflN 

Mekanisma adalah nadi sebuah mesin, la mengandungi siri-

siri bahagian sambungan yang bergerak serta memberi daya 

dan pergerakan tertentu untuk melakukan kerja. Sebuah mesin 

selalunya digerakkan oleh motor yang membekalkan kuasa dan 

ha'laju tetap. Mekanisma itulah yang menukarkan pergerakan 

kepada suatu tugas ( kerja ) yang dikehendaki. 

Bahagian yang utama suatu mekanisma ialah pemandu yang 

dihubung terus kepada suatu motor. Bahagian terakhir yang 

membekalkan pergerakan yang berguna adalah dipanggil pengi-

kut. Mesin yang komplek mungkin memerlukan beberapa mekan­

isma untuk menghasilkan berbagai fungsi. Faktor utama 

mekanisma dalam rekabentuk mesin adalah untuk memastikan 

mesin itu menarik dan bertenaga untuk melakukan kerja. 

1.1 REKftBENTUK MEKfiNISMfi 

Pertimbangan yang utama dalam memilih pergerakan suatu 

mekanisma adalah berkaitan dengan perubahan jarak, halaju 

dan pecutan. Kajian tentang pergerakan tanpa menilaikan 

daya' dan tegangan adalah disebut kinematik. Tapi di dalam 

kajian bidang ini kehadiran daya tidak boleh diabaikan. 

Semua komponen mekanisma mesti direkabentuk supaya dapat 

menahan tegasan yang disebabkan oleh daya. Pengkajian daya 

ke atas benda yang bergerak dipanggil dinamik. Ini lebih 

banyak dikaji daripada kinematik. Bagaimanapun masalah— 

masalah dinamik banyak ditentukan oleh sifat-sifat pergera­

kan. 

Kesimpulannya untuk merekabentuk suatu mesin seseorang itu 

mestilah boleh mengubahsuai dan menerima mekanisma yang 

dapat memenuhi keperluan dan kemampuannya. Seseorang itu 

harus menganalisa mekanisma untuk perubahan jarak, halaju 

dan pecutan dengan tujuan untuk menjangka sifat-sifatnya 

dan persediaan untuk analisa dinamik yang seterusnya. 

